
Bože słowo za nas
■...

Ton Knjez přihotuj waše wutroby k Božej lubosći 
a k sćerpliwemu čakanju na Chrystusa. (2. Tess. 3,5)
Je adwent. Přihotujemy so budźe jonu dokončene: Naš

na hody. Stajimy sej hałžki a 
swĕčki do stwow a wopytamy 
wšelake adwentne zarjadowa- 
nja. Myslimy na dary za swo- 
jich swojbnych. Hospozy maja 
swoje wobstaranja, zo bychu 
so hody derje radźili. Wonkow- 
ne přihoty pak maja słužić 
nutřkownemu přihotowanju, 
hewak wostanu prozdne skut- 
ki, kotrež njehrĕja wutrobu. 
Bibliske hrono za mĕsac de- 
cember praji nam tři wĕcy, ko- 
trež chcemy sej rozpominać.

Sprĕnja mamy swoje wutro- 
by wotewrĕć za Božu lubosć: 
za tu lubosć, z kotrejž won nas 
lubuje. Won so wšĕdnje wo nas 
stara a zastaruje nas ze wšĕm, 
štož k swojemu žiwjenju trje- 
bamy. Won je swojeho syna 
Jezusa Chrystusa na swĕt po- 
słał, zo by nas wumožił wot 
hrĕcha a zahuby. Boža lubosć 
je kaž swĕčka, kotraž swĕći w 
ćmowej stwĕ ze swojim ćopłym 
swĕtłom. Swĕt je hustodosć 
zymny, bjez duše a wutroby. 
Wšelake hodowne reklamy 
spytaja zaćišć zbudźić, jako 
byštej lubosć a zrozumjenje na- 
stałoj, hdyž kupuješ kofej abo 
wony nastroj. To je jebanstwo. 
Lubosć wuchadźa wot Boha.

To druhe, štož praji nam naše 
bibliske hrono, je to, zo mamy 
čakać na Chrystusa. Pawoł mĕ- 
ni přichadźenje Chrystusa na 
koncu časow, hdyž won přiń- 
dźe, zo by sudźił žiwych a mort- 
wych. Tehdy budźemy před 
nim stać, a won budźe nas su- 
dźić - a nas zakitować. Potaj- 
kim njemože w adwentnym 
času jenož wo to hić, zo so při- 
hotujemy na patoržicu a na 
swjate dny a zo je w nowym lĕ- 
će wšitko nimo. Adwentny a 
hodowny ma za nas być čas, w 
kotrymž to hižo nĕtko doži- 
wimy: Chrystus je pola nas, 
won nas lubuje a nas zakituje. 
Nĕtko hižo stawa so to, štož

Knjez steji pola nas.
T o třeće, štož chcemy rozpo- 

minać, je prĕnje słowo našeho 
hrona: "TonKnjezpřihotuj wa- 
še wutroby...". Jako by Pawoł 
wĕdźał, zo smy husto rozpjer- 
šeni a na zwonkowne wĕcy wu- 
smĕrjeni, je won pisał, zo ma 
Boh sam nam prawe adwentne 
a hodowne mysle dać. Z našej 
wołu a z našimi skutkami je to 
husto tajka wĕc: Wjele sej pře- 
dewzamy a mało dokonjamy. 
Boha mamy prosyć wo to, zo 
won to dokonja, k čemu smy 
přesłabi. Tohodła słuša modlit - 
wa k prawemu přihotowanju 
na hody. Prošmy tuž Boha, zo 
by won přihotował naše wutro- 
by k Božej lubosći a k sćerpli- 
wemu čakanju na Chrystusa.

Jan Malink

Wo hodach
Što bychu byłi hody bjez po- 

dawka wo žłobiku a wo hrodźi ? 
Patoržicu so čłowjek njerady 
dopomina, zo su hody zrudny 
započatk hišće zrudnišeho 
konca... Štož je so započało w 
hrodźi, je so skončiło na ši- 
bjency. Nichto, štož chce so 
wjesełić nad hodownym zapo- 
čatkom, njemože tuton konc 
přewidźeć. W jeho swĕtłe so 
tež wujasni, čehodła je jandźeł 
trĕbny a čehodla su wułke sło- 
wa trĕbne. Boh tute wułke sło- 
watrjeba. Trjebajetohodła, zo

Zohnowane hody 

přeje wšitkim 

čitarjam
. f ' ■

je so čłowjek stał. Wobstejno- 
sće jeho narodźenja, jeho zasa- 
dźenja a jeho křižowanja lĕdma 
přeradźa, zo je runje přez tu- 
toho čłowjeka k wumoženju 
cyłeho swĕta došło. To dyrbi 
so cyłemu swĕtej prajić. Toho- 
dla je ton hodowny jandźel. 
Tołe wupraji, što so stawa, a je 
to wosebity podawk, schowany 
za njenadpadnym wšĕdnym 
dźĕłom a za bĕdu swĕta. Wĕčny 
bohaty Boh je so stał chudy, zo 
by ludźi wobohaćił... Tuta wul- 
ka wĕc, hač do njespćznaća 
schowana w čłowskim žiwje- 
nju, kotrež je so započało w 
hrodźi a so skončiło na šibjen- 
cy, je Bože zjewjenje, zo Boh, 
kotryž nad nami wot wĕčnosće 
knježi, može so namakać jenož 
nad nami.

Ernst Jiingel,
Wot časa k časej

Wo lubosći
Lubosć -  je lubosć. Hody su 

tohodła swjedźeń lubowaceho 
Boha, kotryž je dał swojej łu- 
bosći dobyć nad koždej mocu, 
tež nad swojej wšehomocno- 
sću. - Boh je so stał čłowjek a 
je tak doswĕta njesł bohatstwo: 
dobyće lubosće. Nihdy hižo 
njemožemy Bohu wotrjec to, 
štož wobhładujemy za swoju 
čłowjeskosć. Z narodom Jezusa 
Chrystusa je započała płaćić 
definicija: "Boh jelubosć." Do- 
byće lubosće njeje wĕzo wi- 
dźeć, ale možemy do njeho wĕ- 
rić. Wĕra je wjeselo z Boha, 
kotrehož žiwjenje je lubosć.

Ernst Jiingel, 
Wot časa k časej

Kak powitam ja  tebje, 
moj Jezu najlubši?
Kak zapomnju ja  sebje, 
će dzerzu we wutrobje? 
Moj Jezu, swĕćmi z hnadu, 
zo tebje lubo mam; 
moj Jezu, daj mi radu, 
zo tebi chwalbu dam.

Lube dźĕći!
Adwentski čas je so započał.
Potajnostne wĕcy stawaja so 

w domje. Katja namaka pakćik 
z rynku za włosy, kotruž bĕ sej 
hižo dołho přała. Mĕrćinowe 
skoncowane awto je nadobo re- 
parowane. Maćerka wjesełi so 
přez rjany namołowany wobraz 
a nan přez taflu šokolady, ko- 
truž tak rady jĕ.

"To bĕše zawĕsće palčik", 
mĕni Mĕrćin.

Palčik chodźi skradźu po do- 
mje nĕtko w adwentskim času. 
Přińdźe wodnjo a w nocy, pře- 
co, hdyž jeho nichto njewidźi. 
Pomha při dźĕle abo chowa ma- 
łe překwapjenki.

Hdyž chceće tež wy tajkeho 
palčika doma mĕć - to je jed- 
nora wĕcka, přetož koždy može 
tajki palčik być: Mjeno kožde- 
ho sobustawa swojby so na pa- 
pjerku napisa. Tuta papjerka 
so sfałdźi. Papjerki z mjenami 
so w jednej škłĕ zmĕšeja. Po- 
tom wozmje koždy jednu pa- 
pjerku a čita mjeno. Ale kedź- 
bu! Nikomu ničo přeradźić. 
Hdyž nĕchto swoje mjeno čita, 
dyrbi so wšitko hišće jonu wo- 
spjetować. Koždy hraje nĕtko 
za wosobu, kotruž je ćahnył,

palčika. Jeli je hišće małe dźĕćo 
w swojbje, přewozmje maćerka 
abo nan přidatnje rolu palčika.

Palčik pak njepřińdźe koždy 
dźeń, snano wosom do dźesać 
kroć hač k patoržicy. Won dyr- 
bi sej dokładnje přemysłić, kak 
može "swoju wosobu" zawjese- 
łić. Smĕdźa pak jenožmaličko- 
sćebyć. Napřikładmałkasłod- 
kosć, paslenka, molowanka, 
swĕčka abo błyšćate jabłuko. 
Pomoc w domjacnosći zawje- 
seli zawĕsće maćerku a nana. 
Přemyslujće sami, sym sej wĕ- 
sta, zo maće nadosć druhich 
idejow.

Zo by koždy wĕdźał za koho 
darik je, napisa so mjeno k to- 
mu abo překwapjenka schowa 
so jednorje w swojskich wĕ- 
cach, do toboły abo tež do łoža.

To rjane na tutej palčikowej 
hrĕ njeje jenož wumyslenje, 
přihotowanje a schowanje dari- 
ka za druheho, ałe tež, zo sam 
překwapjenku dostanješ.

Zawĕsće je koždy wćipny, 
što" jeho pałčik" je. Možeće sej 
wučinić, zo patoržicu potajn- 
stwo wotkryjeće.

Žohnowany adwent 
přeje Wam

Gabriela Gruhlowa

Nam ołw a
Koždy z nas je k pastoraciji 

namołwjeny. To njerĕka, zo 
započnjemy nĕtk wuknyć bi- 
błiske hrončka, zo bychmy za 
koždužkuli přiležnosć dobre 
słowo na składźe mĕli. Tym 
najmjerišim mjez našimi bra- 
trami dźens bibliske hrončka 
njepomhaja. Prašeja a rozhła- 
dujaso, hač eksistuje hišće čło-

wjeskosć, přećełnosć a čłow- 
ska dobroćiwosć. Woni trjeba- 
ja, zo bychmy z nimi porĕčeli, 
naše sobučućiwe pohladnjenje, 
přećełne słowo, kiž by jim 
prajiło: Ja wĕm, zosy moj bratr. 
Takle dyrbimy jim pomhać a 
na to myslić, zo w nuzy našich 
bratrow woła za našej lubosću 
a dźakownosću Knjez Jezus 
Chrystus.

Martin Niemuller

Božodźĕsćowy štom w lĕsnej domiznje

Bĕchu to prĕnje hodowne 
prozdniny w mojim student- 
skim času. Tydźenje dołho 
bĕch dny, skončnje hodźiny 
łičił hač do ranja domojjĕzby z 
Graza do Ałpeła. A hdyž tak 
daloko bĕ, wuješe wichor a 
snĕh so sypaše, zo moj ćah tča- 
cy wosta. Tuž wustupich a 
dźĕch šĕsć hodźinow pĕši lćšt- 
nje a wjesele po dole, hdźež mi 
zmjerzk do nosa a wuši šćipaše, 
zo je hižo nječujach. Po hor- 
skim łĕsu stupach horje, hdźež 
bu mi tak ćopło, zo bĕštej wuši 
nadobo zaso tu a ćoplišej hač 
hdy w lĕću. Tak dońdźech, 
hdyž so hižo ćmičkaše, zbo- 
žowny horje, hdźež stare dom- 
ske, swĕćo so přez snĕhowy 
mjećel a kurjawu, kaž njejasny 
blak steješe, samotny wosrjedź 
snĕhoweje pusćiny. Hdyž za- 
stupich, kajka bĕ stwa mała a 
niska a ćmowa a ćopła - prapři- 
tulna. W mĕšćanskich domach 
zhubiš drje wšĕ mĕritka za tajki 
lĕsny statok. A tola čuješ so 
hnydom doma, hdyž mać při- 
chadnika bjez wšĕch wobstej- 
nosćow takle wita: "No, jenož 
zo sy tu."

Na wotewrjenych kamjent- 
nych kachlachpraskotašewo- 
heń, wdobrej stwĕ zaswĕćichu 
swĕčku. "Maći, nic", wotwoba- 
rach. "Zapalće radšo łučlanu 
třĕsku, to je rjeńšo."

Wona pak to njesčini. Lučła- 
na třĕska je za wšĕdny dźeri. 
Dokelž pak bĕ po dołhej njepři- 
tomnosći so syn domoj wroćił, 
bĕ za mać swj aty dźeń. Tohodla 
tež swjedźenska swĕčka. A za 
mnje hakle prawy swjaty dźeń.

Hdyž bĕštej so woči na poł- 
swĕcu zwučiłoj, widźach tež 
Miku, wosomlĕtnehobratřika. 
Won bĕ najmłodši a posledni. 
"Wupadaš derje", chwaleše 
mać mojej wot snĕha čerwje- 
nej licy.

Mały Mika pak blĕdy wupa- 
daše. "Ty wšak maš mĕsto mje 
mĕšćansku barbu", rjeknych a 
sosmĕjach. Wĕcmĕješesotak- 
le. Mały kašlowaše hižo poł 
zymy. A tu bĕše stara domjaca 
dźowka, a ta praješe -  ja wĕ- 
dźach to hižo wot prjedy -  
wšĕdnje znajmjeńša tři kroć, 
zo za "kašlowacych ludźi" ničo 
hubjerišeho njeje hač "zymny 
loft". Wonazakaza, zoby mały 
won před durje šoł. Tak nje- 
přiridźe hołc ženje won a tež w

šuli njemožeše čerstwy powĕtr 
srĕbać. Myslu sej, zo bĕ won 
tohodla tajki blĕdy a nic kašela 
dla.

W patožicu předchadźacej 
nocy spach mało - nĕšto rĕdke 
w tutych lĕtach. Mać bĕ mi na 
kachlach łožo přihotowała z 
přikazom, noze předaloko nje- 
wupřestrĕć, hewak byštej do 
wohnišća přišłoj, hdźež so wu- 
hlo žehleše. Žehłiwe wuhło bĕ 
přijomne, wone knyskotaše w 
ćichoćmowej nocy tak rjenje a 
ćisny hdys a hdys lochke žehli - 
we swĕtłeško na sćĕnu, hdźež 
na polcy pisane pomolowane 
šklĕ stejachu. Mĕjach nĕšto na 
wutrobje, štož dyrbjach tu noc 
rozsudźić, prjedy hač mać ke 
kachlam stupi, zo by rarišu po- 
liwku wariła. Wjele bĕch rĕčeć 
słyšał, kak w mĕstach hody 
swjeća. Tam stajichu pječa ma- 
ły šmrĕk, woprawdźity mały 
štomikz lĕsanablido, najeho 
hałzach přičinichu swĕčki, za- 
swĕćichu je, połožichu pod 
njon samo dary za dźĕći a pra- 
jichu, zo je je Bože dźĕćo wo- 
bradźiło.

Nĕtko bĕch sej předewzał, 
mojemu bratřikej Mice božo- 
dźĕsćowy štom hotować. Wšit- 
ko pak skradźu, štož k tomu 
słušeše. Hdyž bĕše zeswitało, 
dźĕch do třĕskateje kurjawy. 
A runje tuta kurjawa škitaše 
mje před wočimi ludźi, kiž wo- 
koło statoka dźĕłachu, hdyž so 
z lĕsa ze šmrĕkowym wjerškom 
ke kolni mĕrjach, tam štomik 
došćĕpa zwjerćachapodkara- 
mi a kolesami schowach.

Potom so ćmičkaše. Čeledź 
dźĕłaše hišće whrodźi a w chlĕ- 
wje abo w komorach, hdźež 
myjachu sej po starym wašnju 
patoržicu hłowu a přihotowa- 
chu swjedźensku drastu. Mać 
pječeše w kuchni hodowne 
pampuchi, a nan žohnowaše z 
małym Mikudwor. Nan mĕješe 
mjenujcy w sudobju žehliwe 
wuhło, na nje bĕ woruch posy- 
pał a dźĕše z tym po wšĕch 
rumnosćach statoka, přez hro- 
dźe a chlĕwy, brožnje a skła- 
dźišća, do wšĕch stwow a ko- 
morow domskeho skončnje, zo 
by je wukadźił a při tym so 
mjelčo modlił. Z tym dyrbjachu 
so złe duchi zaćĕrić a dobre do 
domu žohnować.

Mjeztym zo wonka ludźo hi- 
šće dźĕłachu, přihotowach ja

we wulkej stwĕ božodźĕsćowy 
štom. Štomik, kiž tčeše w šćĕ- 
pu, stajich nablido. Potom wot- 
krach wot woskowca swĕčki a 
prilĕpich je na hałžki. Spody, 
pfi nožce štoma, połožich hu- 
syčku.

W tym wokomiku słyšach 
hižo nad stwu na łubi kročele - 
pomałe a tupotace. Wonaj bĕ- 
štaj hižo tu a žohnowaštaj łubj u. 
Borze budžetaj we jstwĕ, z ko- 
trejž žohnowanje zakončich- 
my. Zaswĕćich swĕčki a scho- 
wach so za kachlemi. Hišće bĕ 
wšitkoćicho. Ja wobhladowach 
sej ze schowa swĕćaty dźiw, 
kajkiž njebĕ w tutej stwĕ do 
toho ženje hišće widźeć był. 
Swĕčki na štomje swĕćachu so 
tak mĕrnje a swjatočnje, jako 
přim jelčachu mi njebjeske 
potajnosće.

Skončnje słyšach při proze 
nanowe pjenki. Durje so woči- 
nichu, wonaj zastupištaj ze 
swojim kadźidłom a steještaj 
mjelčo."Što da to je?" rjekny 
nan mjełčo z ćahatym hłosom. 
Mały wudźeraše nĕmy. Wjeho 
wulkimaj, kulojtymaj wočomaj 
špihełowachu so kaž hwĕžki 
swĕčki hodowneho štoma. - 
Nan dźĕše pomału ke kuchin- 
skim durjam a šeptaše won: 
"Maći! - Maći! Přińdź jenož 
nutř." Ahdyžbĕwonatu: "Ma- 
ći, sy ty to činiła?" "Marja a 
Jozefo!" zdychowašemać. "Što 
da su to na blido stajili?" Borze 
přińdźechu tež wotročkojo a 
dźowki, wustrožani wot dźiw- 
neho zjewjenja. Na to hodaše

Nĕ, njemožu to skoro wĕrić, 
zo sym hižo 100 lĕt. Widźiš to 
na mni? Zdaloka wĕsće nic. A 
zbliska njepřińdźe nichtć mje 
wobhladać, při tym tola ničo 
nječinju. Ani žana kokoš nje- 
přińdźe. Jenož wrony, te so 
druhdy na moju wopuš wusyd- 
nu, druhdy tež na hłowu a su ze 
swojimi pazorami złoto na mo- 
jich rjanych pjerjach porjadnje 
wotdrapali, tute wroniska. Wo- 
ne znjewužiwaja moju bjez- 
mocnosć. No haj, wĕčnje tež 
złoto njedźerži. Wone wšak je 
cyle ćeńke na mojim koporo- 
wym ćĕle přilĕpjene. Chcu pak 
tola hišće dołho tajki rjany być 
a so błyšćić.

Haj, 100 lĕt sym nĕtk hižo tu

holc, kiž z doliny pochadźeše: 
To mohł božodźĕsćowy štom 
być... Dyrbi da woprawdźe 
wĕrno być, zo jandźeljo tajke 
štomiki z njebjes přinjesu? - 
Woni hladachu a so dźiwachu. 
A z nanoweho sudobja dymješe 
so woruch a napjelnješe hižo 
cyłu stwu, tak zo bĕ kaž nĕžny 
šlewjer, kiž so nad swĕćaty 
štomik połoži.

Mać pytaše z wočomaj po 
jstwĕ. "Hdźe da je Pĕtr?"

Tu bĕ na času, z kachloweho 
kuta wustupić. Małeho Miku, 
kiž bĕ přeco hišće nĕmy a kaž 
sprostnjeny, wzach za jeho 
zymnej ručce a dowjedźech je- 
ho před blido. Nimale so won 
spjećowaše. Ja pak prajach - 
sam jara swjatočnje hnuty - k 
njemu: "Njeboj so, bratřiko! 
Hladaj, lube Bože dźĕćo je ći 
božodźĕsćowy štomik přinje- 
sło. Tćn je twoj."

A mały započa rjehotać z 
wjeselom a hnućom a mĕješe 
ruce styknjenej kaž w cyrkwi.

Husćišo hač štyrceći kroć 
sym wot toho časa božodźĕsćo- 
wy štom dožiwił, z hoberskim 
błyšćom, z bohatymi darami a 
wjesołym wyskom mjez wulki- 
mi a małymi. Tola wjetše wje- 
selo nad božodźĕsćowym što- 
mom, haj tajku čistu radosć 
njejsym hižo widźał kaž tu mo- 
jeho małeho bratřikowu Miko- 
wu - kotremuž wona tak nje- 
japcy a překrasnje před woči 
stupi - znamjo toho, kiž tu z 
njebjes přińdźe.

Peter Rosegger

horjeka na cyrkwinej wĕži. To 
njech nĕchto po mni čini. Při 
koždym wjedrje, bjez přiražki 
za hubjene wjedro. Najlĕpje za 
mnje je, hdyž so wĕtřikej sta- 
jam. To dyrbiš so hibać. Naj- 
zymniši je wĕtřik z ranja. Z 
wječora přińdźe zwjetša dešćik, 
hubjene wjedro, kaž so cyle z 
njeprawom praji.

Před 100 lĕtami njepowjetši 
so jenož cyrkej, ale tež wĕža. 
Wona bĕ prjedy wjele niša a 
skromniša. Wot 1. 1730 bĕ na 
jeje wjeršku jednora wjedrowa 
chorhojčka. A jako 1893 šwiž- 
nu wĕžu horje sadźichu, dyrb- 
ješe na njej nĕšto wosebiteho 
być. A tuž mje w tehdomnišej 
Michałkec zamkarni w Bude-

stecach stworichu. Što je mje 
do toho narysował, njewĕm. 
Zawĕrno bĕše to architekt Th. 
Quentin w Pirnje. Wot njeho 
pochadźa tež naćisk za cyły 
cyrkwiny přetwar.

Skćnčnje bĕ tak daloko. 
Cyrkwina kula so nasadźi, a ja 
dćstach swoje stajne mĕstno. 
Do toho pak bĕchu do kule za- 
so stare dokumenty wo twarje 
a tež nowu krćtku rozprawu 
tehdomnišeho cyrkwinskeho 
předstejićerja a financneho za- 
rjadnika Ernsta Emila Schmei- 
Ba połožili. Wo tehdomnišim 
swjedźenskim podawku won 
pisa:

"... Dźensje 31. julij 1893. 
Popołdnju w pjećich nasadźi 
so jara swjatočnje nowy knefl. 
Knjez farar Mrozak porĕča při 
tym  ja ra  jim aw je. K antor 
Smoła porjeńši swjatočnosć ze 
spĕwami staršich šulerjow a 
muskeho spĕwneho towarst wa 
z Budestec. Bohudźak, zo je 
twar dotal bjez nĕkajkeho nje- 
zboža dokonjany.

Wobzamknjenje cyrkwine- 
ho přetw ara płaćeše wjele 
wojowanja, zo by so wšitko tak 
přewjedło, kaž bĕ to knjez ar- 
chitekt Th. Quentin w Pirnje 
namjetował.

Twar je tak daloko hotowy, 
zo so nadźijamy, našu cyrkej 
kermušu, potajkim njedźelu po 
Michału, poswjećić.

Budestecy porjeńšichu so w 
bĕhu poslednich 10 lĕt hla- 
dajcy."

Hačkuli so pilnje dale twarje- 
še, njejsu to tehdom hač do 
kermuše cyłe dočinili. Tola 5. 
nowembra 1893 bĕ tak daloko. 
Na swjedźenskich kemšach so 
nowa rjana cyrkej poswjeći. 
Tepjenje a barbojte wołtarne 
wokna zatwarichu so hakle tři 
lĕta pozdźišo, 1896.

Božičkecy, kaksominječas. 
Po tym zo bĕ cyrkej tehdom 
dotwarjena, njeje so nichtć 
wjace pola mje pokazał. Jćnu, 
1926, myslach sej hižo, zo mje 
wopytać přińdu, tola tehdom 
su wĕžu jenož hač k třĕše 
ponowili.

Ale za čas NDR, 1977, bĕ 
tak daloko. Na třoch konc ty- 
dźenjach natwarichu rošty, 
přeco wyše. Jutrownu sobotu 
přińdźechu při wichorojtym 
snĕhu a bĕžnym awtowym 
wobchadźe (ludowa policija 
njebĕ tutćn dźeń zawrĕće drćhi 
dowoliła) nĕkotři mužojo hač

ke mni. Myslach sej, zo zetkam 
starych znatych, tola wot nich 
njebĕ nichtć wjace žiwy. Bĕch 
dźĕ mjeztym hižo 84 lĕt stary.

Dnja 9. apryla su mje dele 
wzali a do wosadneho doma 
donjesli. Tu mje mnozy wob- 
dźiwachu. Kopica dźĕći bĕ 
mjez nimi. Kak sym so čuł, 
hdyž mje ručki a ruki wopři- 
machu a samo hacachu. A kak 
so dźiwachu, hdyž drobne złote 
slĕdy na mojim zelenym kopo- 
rowym šaće zwĕsćichu. Toho- 
dla tež zwoblekachu mje do 
noweje złoteje pjerjoweje dra- 
sty, a wrććich so 2. junija na 
swoje stare mĕstno, trochu niže 
wĕzo, přetož ze železa kowany 
křiž, na kotryž bĕchu mje 1893 
stajili, steji nĕtko deleka pćdla 
cyrkwje we farskej zahrodźe.

Prjedy pak sym hišće tćjšto 
dožiwił: Smĕdźach w prawym 
trabanćesobujĕć, wsłužbnym 
awće našeho duchowneho. 
Bĕch cyle rozbudźeny. Moja 
kruta hrudź so prawje přetřase. 
A do trabanta-kombija sym so 
runje tak nutř dćstał. Z 26 PS 
wjezechu mje do Jiłoc a tam 
fotografowachu mje z prawymi 
kurami. Tola naduta pjerizna 
njeje mje zańč mĕła. Za to sym 
ju nĕtko hižo lĕta přežiwił.

Božičkecy, kak sominječas. 
Nĕtk sym hižo 100 lĕt, a to ma 
so swjećić. Nic jenož ja, ale 
cyłe twarjenje, na kotrymž 
steju, naša cyrkej, ma nĕtk 100 
lĕthižotajkirjany napohlad. A 
tutu wosebitu a jonkrććnu 
formu jeje wĕže nihdźe druh- 
dźe njewuhladaće. Z teje přiči- 
ny steji cyrkej a z tym tež ja 
pod škitom pomnikow. A Bu- 
destečenjo su mje drje tohodla 
tež do swojeho wopona wzali. 
Nć haj, cyle to tež njetrjechi, 
woni su za wopon wĕžu jedno- 
rje skrćtšili a najlĕpše wot njeje 
preč wostajili...

Haj, a hišće nĕšto: Wĕsće 
wy poprawom, čehodla smy my 
kapony na ewangelskich cyrk- 
winych wĕžach? Chcemy Was 
dopominać, Chrystusej swĕrni 
wostać. To so zadani, dokelž 
steji wćn tež potom k nam, je- 
lizo zaprajimy, jelizo so wot 
njeho wotwobroćimy. Wćn nas 
njepušći. Spĕwanje kapona 
dopomni sylneho, sebjewĕdo- 
meho Pĕtra w jeho najsłabšej 
hodźinje na to. W bibliji, pola 
Mateja 26, mćžeće wo tym 
čitać.

T. Lange

Božičkecy, kak so minje čas
Mysle 100lĕtneho

Třo ćmowi kralojoWon štapaše prez ćmowe 
předmĕsto. Chĕže zbĕhachu so 
wotłamane do njebja. Mĕsačk 
pobrachowaše, a plesternaki 
bĕchu wustrožane wot pozd- 
nich kročelow. Potom namaka 
won staru desku, na kotruž stu- 
pi, doniž wona prochniwa nje- 
zastona a so njerozłama.

Hdyž won durje wočini (wo- 
ne płakachu při tym, tute 
durje), hladaštej jemu blĕdo- 
modrej woči jeho žony napře- 
ćo. Wonej pochadžeštej ze 
sprocneho mjezwoča. Jeje dych 
wisaše bĕły we jstwĕ, tak zyma 
bĕ. Won zhibny swoje kosćate 
koleno a łamaše drjewo. Drje- 
wo stonaše. Potom wonješe 
mjechko a słodko dokoławoko- 
ło. Won džeržeše sej kruch wot 
toho pod nos. Wonja skoro kaž 
za tykancom, smĕješe so won 
mjelčo. Nĕ, prajištej žoninej 
woči, nic so smjeć. Won spi.

Muž tykny słodke, mjechke 
drjewo do małkich blachowy ch 
kachli. Tute so zapyri a ćisny 
horšć ćopłeje swĕcy do jstwy. 
Tuta padny jasna na mołičke 
kulowate mjezwočo a zawosta 
wokomik. Mjezwočkobĕhakle 
hodžinu stare, ałe wone mĕješe 
hižo wšitko, štož k njemu słu- 
šeše: wuši, nos, hubu, woči. 
Woči dyrbještej wulkej być, to 
bĕ widźeć, hačrunježbĕštej za-

wrjenej: Tola huba bĕ wočinje- 
na, a mjelčo z njeje pachaše. 
Nos a wuši bĕchu čerwjene. 
Won je žiwy, mysleše sej mać. 
A mjezwočko spaše.

Mamy hišće wowsne tružki, 
rjekny muž. Haj, wotmołwi žo- 
na, to je derje. Je zyma. Muž 
wza sej hišće raz wot słodkeho, 
mjechkehodrjewa. Nĕtk je wo- 
na swoje dźĕćo dostała a dyrbi 
zymu mrĕć, pomysli won. Ale 
won njemĕješe nikoho, komu 
mćhł za to pjasći do mjezwoča 
dyrić. Hdyž wočini kachlowe 
durčka, padny zaso horšć swĕ- 
cy na spjace mjezwočo. Žona 
praji mjelčo: Hładaj, kaž swja- 
tosćin, widźiš to? Swjatosćin! 
pomysli wćn a njemĕješe niko- 
ho, komu mćhł pjasći do mjez- 
woča dyrić.

Potom bĕchu nĕkotři při du- 
rjach. Widźachmy swĕcu, pra- 
jichu, zwonka.Chcemysodźe- 
sać minutow posydnyć.

Mamoj tu dźĕćo, rjekny jim 
muž. Woni njeprajichu ničo 
wjace, tola woni přińdźechu 
sobudo jstwy, pachachukurja- 
wu z nosow a zbĕhachu nohi. 
Budźemy cyle mjelčo, šepta- 
chu woni a zbĕhachu nohi. Po- 
tom padny swĕca na nich.

Třo woni bĕchu. W třoch 
starych uniform ach. Jedyn 
mĕješe papjercowy karton, je- 
dyn mĕješe mĕch. A třeći nje- 
mĕješe ruce. Zmjerznjenej, 
rjekny wćn a zbĕhny kćncaj. 
Potom přiwobroći mužej kaba- 
towej zakaj. T obak bĕ nutřka a 
ćeńka papjera. Woni wjerćachu 
sej cigarety. Tola žona praji: 
Nĕ, tu je dźĕćo.

Tuž dźĕchu ći štyrjo před 
durje, a jich cigarety bĕchu šty- 
ri dypki w nocy. Jedyn mĕješe 
tołsće zawobałenej noze. Wćn 
wza kruch drjewa ze swojeho 
mĕcha. Wćslik, rjekny won. 
Sym sydom mĕsacow na nim 
rĕzbarił. Je za dźĕćo. To wćn 
rjekny a da jeho mužej. Što je z 
nohomaj? wopraša so muž. 
Woda, rjekny wćslikowy rĕz- 
bar, wot hłodu. A tćn druhi, 
tćn třeći? wopraša so muž a 
wobmasapoćmje wćslika. Tře- 
ći třepotaše w swojej unifor- 
mje: Ow, ničo, pišpotaše wćn, 
to su jenož čuwy. Smy dźĕ 
přewjele stracha mĕli. Potom 
wuteptachu cigarety a dźĕchu 
zasonutř. Woni zbĕhachu nohi 
a hładachu na małe spjace 
mjezwočo. Třepotacy wza ze 
swojeho papjercoweho kartona

dwaj žołtej plackaj a rjekny k 
tomu: Za žonu stej tej.

Źona wočini blĕdej mćdrej 
woči šĕroko, hdyž widźeše 
třoch ćmowych nad dźĕsćom 
schilenych. Wona so boješe. 
Tola w tym wokomiku zeprĕ 
dźĕćo swojej noze wo jeje hrudź 
a rjeješe tak wćtře, zo ći třo 
ćmowi nohi zbĕhnychu a skra- 
dźu k durjam dźĕchu. Tu nyg- 
nychu hišće raz a potom stupa- 
chu do ćmy.

Mužhladašezanimi. Dźiwni 
swjeći, rjekny swojej žonje. 
Potom začini durje. Rjani 
swjeći to su, bćrboleše won a 
hladaše za wowsnymi tružka- 
mi. Ale wćn njemĕješe žanej 
woči za swojej pjasći. Dźĕćo 
pak je rjejiło, šeptaše žona, cyłe 
mćcnje je rjejiło. To su woni 
šli. Pohladaj raz, kak žiwe wone 
je, praji wona horda. Mjez- 
wočko wočini hubu a rjeješe. 
Płaka wone? wopraša so muž.

Nĕ, myslu sej, zo so smĕje, 
wotmołwi žona.

Skoro kaž tykanc, rjekny 
muž a nuchaše na drjewje, kaž 
tykanc. Cyle słćdke.

Dźens wšak su hody, praji 
žona.

Haj, hody, bćrbotaše wćn, a 
wot kachlow padny horšć swĕ- 
cy jasnje na spjace mjezwočko.

Wolfgang Borchert

M odoione spommanje

Čłowjek w pokročenych łĕ- 
tach spomina w dobrej chwili 
rady na bjezstarostny čas dźĕ- 
ćatstwa a młodosće. Zymski 
počas krćtkich dnjow a dołhich 
wječorow tomu wosebje połĕ- 
kuje. Hdyž ćĕkaju mi mysle do 
dawno minjeneho časa, pomy- 
słu při tym tež na to, kak smy 
nĕhdy jako šulske dźĕći na Ho- 
brakec žurli we Łuze kćžde 
łĕto hodowničku swjećiłi. Tuta 
bĕ stajnje z dźiwadłom zwjaza- 
na. Swjedźeń mjenowaše so 
nĕmsce "RolkeFeier" amĕješe 
swćj stawizniski pozadk. Znaty 
domizniski słĕdźer wyši wučer 
M. Kral-Zarĕčanski pisa w 
swojim pojednanju wo Łuze 
mjez druhim slĕdowace:

" Wokoło łĕta 1900 dopomni 
so w Berlinje zbohatnjeny Łu- 
howčan z mjenom Rjełka na 
swoju rćdnu wjesku a přepoka- 
za jej 10 000 hr, zo by so z da- 
nje pjenjez šulskim dźĕćom

kćžde lĕto hodowne wobradźe- 
nje wuhotowało. Pozdźišo dari 
dalši wulki pjenjez, z kotrymž 
bĕ mćžno smilnu sotru (diako- 
nisu) za Łuh a wokolne wsy 
přistajić. Z wothćdnoćenjom 
pjenjez po 1. swĕtowej wćjnje 
dyrbješe tute dobre zarjadowa- 
nje přestać."

Nĕkajki zbytk z tutych pje- 
njez pak je pozdaću tola zwo- 
stał. Rjelkowe swjedźenje wot- 
mĕwachu so dale hač do spo- 
čatka 2. swĕtoweje wćjny. Sul- 
ske dźĕći dćstachu stajnje nĕ- 
što mało darjene, a na darniwe- 
ho Łuhowčana so na kćždym 
swjedźenju přeco z česćowno- 
sću spominaše.

Za nas šulske dźĕći wyšich 
lĕtnikow započachu so z přiho- 
tami swjedźenja kćždy krćć 
předhodowne wjesela. Bĕ to 
přeco spočatk adwenta. Nimo 
zwučowanja znatych a nowych

hodownych spĕwow započa so 
to z tym, zo nam wučer rozłoži 
wobsah dźiwadłoweje hry, kiž 
mĕješe so předstajić. Bĕchu to 
stajnje nĕmske hodowne hry. 
Tola z wĕstej wušiknosću zro- 
zumi wučer tež nĕštožkuli serb - 
skeho do hry a cyłkowneho 
programazapřijeć. Jewjachuso 
tam potajkim wotpowĕdnje za- 
połoženju hry Boži narod, Ma- 
rja z Jozefom, třo mudri z rań- 
šehokraja, pastyrjoajandźeljo. 
Druhdy pak bĕ tež tema hry ze 
swĕta bajkow wzata, z rumpo- 
dichom, Božim dźĕsćom, snĕ- 
howym mužom, palčikami a 
dalšimi mytiskimi postawami 
zymy a lĕsa. Bĕchu to wšitko 
dźĕći wabjace postawy. Jćnu 
nĕšto abo nĕkoho předstajić 
smĕć a swćj talent před ludźimi 
mćc pokazać, to tola nĕšto bĕ. 
Sobu hrać smĕć bĕ hižo wĕsta 
česć!

Po prĕnim zeznajomjenju z 
hru přidźĕli wučer holcam a 
hćlcam po swojim dobrozdaću 
jim přistejace rćle. Wobkedź-

bowaše wĕzo při tym, što abo 
štć so čemu hodźi. Dokelž bĕch 
trochu srĕnjeje postawy, kiž 
mało respekta wuprudźa, nje- 
mĕjach ženje zbožo smĕć hrać 
snano swj. Jozefa, dostojneho 
pastyrja abo dźĕći trašaceho 
rumpodicha. Bĕch zwjetša je- 
dyn z małych palčikow abo dru- 
hich mjenje wuznamnych lĕs- 
nych postawow. To mje wĕzo 
přeco njespokoji. Nimo toho 
so wučerjej zdaše, zo so skerje 
hodźu za přednj esenj e serbske- 
je abo nĕmskeje hodowneje 
basnje. Hdyž tež tajki poskitk 
njebĕ cyle po mojim słodźe, 
jćn tola přewzach. Skćnčnje 
njeje to kćždeho wĕc, samlutki 
před połnej žurlu wustupować. 
Hišće šuler, mĕjach wšak tež 
wĕstu nuzu, hłuboki zmysł 
wjazanych hrćnčkow połnje 
zapřimnyć. Poezija wšak ma 
so ćežko hač do dźensnišeho! 
Podobne nadawki mĕješe tež 
mćj starši bratr spjelnić. Kaž 
by tohaklenjedawnobyło, wi- 
dźu jeho na hečce abo na kach- 
lowej ławce sedźo rumpodichej

38. Bože dźećo wobradźa.

M. N. B. Kr.
■ * Jtt.f

1. Bo * ie dźĕ*ćo wo*bradźa wo«rje*chi a ja«błu«ka,
2. Bo = ;edźĕ«ćo wo<bradźa wšo, što: w zymje wohrĕ<wa: 
). Bo < že dźĕsćo wo«bradźa, zčimź sej dźĕ*ći hraj*ka<ja:

1. wo=su<ški a poprjancy, sło*dke ku*ski, ty<kan*cy, 
wšelku dra=stu, ru«kaj*cv, wosbu*će, a no»haj*cy, 
ku*ry, wowcki, ko»ni«ki, khĕźki, pjeńsčki, twa»rjeńki,

— i___ _

1 štomik rja » ny p i»sa * ny )
2. šawle, čap * ki, wuchaj»c)« i 1.-4. a šće, wjede wja « cy.
3. sanki, klan * ki, wo«zyč«ki

4. Boźe dźĕćo wobradźa wšelke wĕcy šule dla: tafle, kniźki,
toboły, krydy, barby do wody, pisaki a papjery a šće wjele wjacy.

5. Za wšo dźĕsću Božemu dźakujmy so z wutrobul Štož 
sej dary njewaži, tomu wone wobradźi k lĕtu khošćo, prut a
kij, ale ničo wjacy!

na prostwu přednjesć cyłu sta- 
wiznu Božeho naroda w serb- 
skej rĕči. Wutrajnje bĕ ju doma 
z hłowy wuknył, a tuž so jemu 
to tež derje poradži. Při nim 
sedźacy druhi hołčec rumpodi- 
chej žanu štučku prajić njeza- 
mć (abo njesmĕdźeše) a bu to- 
hodla do mĕcha tyknjeny. Re- 
žijne zmylki so tež tehdy hižo 
stawachu. Tu bĕ so brodaty z 
lĕsa za serbskej hodownej sta- 
wiznu nĕmsce prašał. Trĕbnu 
drastu a wšo dalše za swoju 
rolu dyrbješe sebi koždy sam 
wobstarać. Za rumpodicha po- 
stajeny mĕješe na domjacej 
hornjej łubi abo pola znatych 
za tołstym kožuchom pytać. 
Słomjanych powrjestwow k 
jeho wobwjazanju wšak bĕ 
tehdy hišće dosć. Dźens by to 
nimale probłem był. Postajeni 
"pastyrjo" dyrbjachu w tehdy 
hišće knježim lĕsu za wotpo- 
wĕdnymi kijemi hladać. "Jan- 
dźełki" prošachu maćerje wo 
bĕły rub a pomoc, zo by z njeho 
nastał hač ke kulkomaj sahacy 
dostojny wobwĕšk, kiž so ze 
złotymi bantami a hwĕzdźič- 
kami zyboleše. K wĕrjepodob- 
nej dospołnosći dopomhać pak 
mĕjachu husace křidła.

Tak mĕješe koždy swoju 
nuzu, zo by wšo w prawym ča- 
su přihotowne mĕł. Bĕ to z toj- 
što procu zwjazane. Wšĕdne 
šulske nadawki drje pytaše wu- 
čer w tym času trošku wobmje- 
zować, dokelž sebi toła wuk- 
njenje tekstow a spĕwow tojšto 
časa žadaše. Na zwučowanje 
hraća chodźachmy na swobod- 
nych popołdnjach zwjetša 
dwojce wob tydźeń. Stajnje 
bĕchmy wćipni, kak so proba 
poradźi a hač smy zamohli do- 
talne słabosće přewinyć. Wšĕ 
tute přidatne nadawki rady na 
so wzachmy. Dopomhachu wo- 
ne tola rozsudnje k tomu, roz- 
płomjenić w młodych wutro- 
bach wjesołu předhodownu ra- 
dosć. (Nam drje tehdy hišće 
trochu njewĕdomje.) Tak so 
naša napjatosć stopnjowaše hač 
k dnjej wustupa. Swoj wjeršk 
pak docpĕ, hdyž so na wonym 
dnju zawĕšk jewišća zbĕhny a 
nas kopata nabita žurla witaše. 
Zahaji so hodownička stajnje 
ze zhromadne zanjesenym spĕ- 
wom wo ćichej, swjatej nocy. 
Njeswĕćachu so při tym jeno 
swĕčki wułkeho hodowneho 
štoma, ale tež woči starych a 
młodych. Dušu hrĕjace swĕtło

swĕčkow a swjatočne zynki 
spĕwa kuzłachu při tym drje 
do koždeje wutroby wone jon- 
krćtne začuće hodowneje ra- 
dosće. Potom sćĕhowaše krot- 
ka narĕč šułskeho nawody. Na 
jeho słowa pak my dźĕći lĕdma 
słuchachmy. Z myslemi bĕch- 
my hižo při hraću. Koždy sebi 
w duchu hišće raz słabosće swo- 
jeho wustupa předstajić spyta, 
zo njeby ničo zapasł. Tak bĕ 
nam spočatk hraća na wumo- 
ženje podobny wokom ik. 
Skončnje možachmy to sproc- 
niwje nawuknjene předstajić, 
pokazać, k čemu je koždy kma- 
ny a što zamože. K wjetšim 
misnjenjam při tajkej zahorito- 
sći łĕdma dońdźe. Po hraću sćĕ- 
howachu spĕwy a basnje w 
serbskej a nĕmskej rĕči. Jedyn 
ze serbskich spĕwow so kožde 
łĕto wospjetowaše, dokelž jćn 
wosebje rady zanjesechmy.

Bĕ to M. Nawkowy: "Bože 
dźĕćo wobradźa", ke kotremuž 
je B. Krawc melodiju stworił. 
Njewĕm, hač je přeco rjenje 
klinčał. Wosebje při posłednjej 
štučce so stajnje tak stopnjo- 
wachmy, zo cyła žurla ržeše. 
Hroženj e Božeho dźĕsća trochu 
wuzbĕhnyć, zda so nam wose-

bje wažne być (hlej podaty 
tekst).

Hodownička so zakonči z 
wobradźenjom. Kožde łĕto da- 
rjachu so nimale samsne trĕbne 
wĕcy kaž wołojniki, pjera k 
pisanju, wšelake zešiwki a dal- 
še drobnostki za šułsku potrje- 
bu. Wjace nam přez surowu 
wojnu zawinowana infłacija z 
nadobneho dara knj. Rjelki wo- 
stajiła njebĕ. Bĕ to wĕzo dosć 
skromne wobradźenje. Tute 
pak so nam na koncu toła hišće 
trochu wosłodni z přidatnym 
pakćikom poprjancow, kiž 
tehdyši knježi dwor kćždemu 
dźĕsću dari. Tehdyši knježk 
wobsedźeše mjenujcy nimo 
swoj ej u kubłow we Łuze a Cha - 
sowje tež hišće nĕhdźe w Du- 
rinskej twornju poprjancow a 
Lauchstadtske hojace kužoły. 
Tak so wšitcy, drje skromnje 
wobdarjeni, ałe z hćdnym doži- 
wjenjom wobohaćeni spokoj- 
nje domoj podachmy.

Přidawk: Tu je woćišćany 
naspomnjeny spĕw z notami. 
Njejsym jćn po wuchodźenju 
šule do dźensnišeho nihdźe 
wjace słyšał. Mam jćn za hćd- 
ny, zo bychu jćn dźensniše dźĕ- 
ći zaso nawukli. A. Grofa

Nazymska synoda 
Krajneje ew.-luth. cyrkwje 
Sakskeje wot 29. oktobra 

do 2. nowembra 1993

Njebĕše to dypk našeho 
dnjoweho porjada, a tola skćnči 
so po mojim mĕnjenju doba, 
kotraž je našu cyrkej 22 lĕt 
postajowała. Krajny biskopdr. 
Hempeł pćńdźe 1. apryla 1994 
na wotpočink. Hižo 1. decem- 
bra 1993 je wyši krajny cyrk- 
winski radźićel Ihmełs rentowu 
starobu docpĕł. My znajemy 
jeho jako wobwodneho decer- 
nenta našeje Lužicy a jako staj- 
neho zastupnika biskopa. Jako 
třeći poda so sekretar biskopa, 
wyši krajny radźićel Scherrer, 
na wotpočink. Wšitkich třoch 
rozžohnowaše synoda z kwĕt- 
kami a wjele přikleskom. Na 
přichodnym schadźowanju w 
nalĕću zmĕjemy hižo noweho 
biskopa, ktoryž je so 2. a 3. de- 
cembra wuzwołił.

Dr. Hempel poda synodźe 
rozprawu, takrjec wuwićowe 
linije našeje cyrkwje ze swoje- 
ho widźenja. Wo to bĕ jeho 
cyrkwinske wjednistwo wu- 
raznje prosyło. Ze słowami wu- 
praji wćn cyle jasnje, što je 
prĕnjotny nadawk cyrkwje, na 
kotrymž mĕła twarić, a što do 
cyrkwje njesłuša.
- Cyrkej ma prawo, k žiwjen 

skim prašenjam luda stej- 
nišćo zabrać.

-  Štožkuli křesćenjo k politi- 
skim bracham praja, 
dyrbi so z ewangelijom wo- 
podstatnić dać.

-  Namćcnjejenašanaležnosć.
-  Cyrkej dyrbi cyrkej wostać a 

ma so wotzbĕhnyć wot kćž- 
deježkułi politiskeje strony.

-  Cyrkej dyrbi słuchaca a mo- 
dlaca cyrkej wostać.

-  Křesćanske kubłanje je tu- 
chwilu naše naj wjetše wuža- 
danje.

-  Citat M. Luthera: "Wšĕdnje 
so dźĕćatka narodźa a wot- 
rostu pola nas, bohužel pak 
njeje nichtć, kiž by so wo 
wbohi młody lud starał a jćn 
wodźił.

-  Naša cyrkej zestaja so du- 
chownje ze wšelakich mo- 
cowych skupinow. Mnohota 
nam njepobrachuje, a mje- 
nujemy tajku mnohotu z pra- 
wom duchowne bohatstwo.

-  Spad křesćanskeho ducha je 
w Nĕmskej a Europje. Wu-

pada tak ,jako by Jezus 
Chrystus do krajow třećeho 
swĕta wućeknył (Afrika, 
Łaćonska Amerika).

-  Namołwa k zhromadnemu 
misionstwu Nĕmskeje w 
zhromadnej zamołwitosći.

-  Smy zaso jedyn kraj. Budźe 
pak hišće lĕta trać, doniž 
njebudźemy to, štož chcemy 
być: jedyn lud.

To bĕchu skrotka słowa wot- 
chadźaceho biskopa na jeho 
cyrkej.

Synoda m ĕješe wšełake 
cyrkw inske zakonje wob- 
zamknyć. Zdźĕła bĕchu to do- 
dawki a přimĕrjenja k prawu 
Ewangelskeje cyrkwje Nĕm- 
skeje a k prawu Zjednoćenych 
ew.-łuth. cyrkwjow w Nĕm- 
skej, mj. dr. zakoń wo zastup- 
nistwje sobudźĕłaćerjow EKD 
a prawo wo fararskej słužbje 
VELKD a k tomu sakski do- 
dawkowy zakoń.

Synoda sch wałi hospodarski 
plan 1994. Wo nim so w jed- 
notliwych dypkach dołho di- 
skutowaše. Dochody a wudaw- 
ki maja po planje 374,5 mio hr 
wučinić. Wottutejewulkejesu- 
my su 179 mio hr pomoc k 
mzdźĕ wot cyrkwjow ze sta- 
rych zwjazkowych krajow. 
1994 liči so ze 120 mio hr cyrk-

Z přihłosowanjom synody z 
42 přećiwo 25 hłosam bĕ po- 
słedni zadźĕwk za natwar cyrk- 
wje našeje knjeni přewinjeny. 
To bĕ na nałĕtnim schadźowa- 
nju 1991.

Wjele hłosow bĕ tehdom za 
wopomnišćo, kotrež by na zni- 
čenjemĕsta 13. februara 1945 
dopominało, za rum nostnu 
rozpadanku z charakterom po- 
minanja.

Nĕtk je hinak rozsudźene, a 
lĕto hižo wjerća so krany, a ka- 
mjeń po kamjenju so składuje, 
po tym zo je so po milimetrach 
ełektronisce dokładnje wumĕ- 
rił. Komputerowy wobraz w 
mĕrjenskim stanje přirjaduje 
kamjenje k prĕnjotnemu mĕst- 
nu w fasadźe. Hnydom može 
so zwĕsćić, kełkooriginałnych 
kamjenjow je so namakało a 
kelko dyrbi so z nowymi naru- 
nać. Koždy kamjeń dostanje 
čisłoasomjezyskładuje. Tojšto 
pyšnych elementow je so wu-

winskich dawkow. 48 mio hr 
wroća so wosadam. K tomu 
přińdźe hišće 12 mio hr jako 
pomoc wosadam k ewtl. zmyl- 
nym wobličenjam w hospodar- 
stwje. Z nĕkak 48 miotwarske- 
jepomocy možesołičić. Krajna 
cyrkej je za 58,4 mio hr ruko- 
waćelstwo přewzała, su to kre- 
dity wosadow. Hišćejedyn wu- 
raz dobreho hospodarstwa: 
Krajna cy rkej nima žadyn dołh.

Wuchodonĕmske cyrkwje 
njejsu při přistupje k EKD zrĕ- 
čenje k wojerskemu dušepa- 
styrstwu z lĕta 1957 přewzali. 
Su diferency k statusej wojer- 
skeho duchowneho. EKD je k 
tomu dwaj modelej wuwiła. Je- 
je synoda schadźuje so tuchwiłu 
w Osnabriicku, a wšitke 24 
sobustawksich cyrkwjowdyrb- 
ja kompromisej přihłosować. 
Přezjedne sej wšitcy bĕchu, zo 
je dušepastyrstwo pola woja- 
kow trĕbne, tež hdyž po wupra- 
jenju fararja Schminka w ka- 
sarnje Marienberg jenož 10 do 
15 % wojakowcyrkwi přisłuša.

Naćisk za cyrkwinske zrĕče- 
nje mjez krajnej cyrkwju a 
Swobodnym krajom Sakska 
synodalnym předłeži. K tomu 
budźe so synoda snadź spočatk 
lĕta wosebje schadźować.

K. Latka

chowało. Wone so wuporjedźa 
abo so jako kopije originalnje 
znowa wudźĕłaja. Najwjetša 
namakanka je dźĕl schodow, 
kotryž waži 9 0 1 a dyrbješe so 
ze specialnym kranom zbĕh- 
nyć. Tajke kruchi pak njemo- 
žeja so bjeze wšeho při twarni- 
šću wužiwać. Murje su z korje- 
njemi přerosćene a dyrbja so 
znowa natwarić.

Nĕtko je hora z rozpadanka- 
mi nimale zrumowana. Płano- 
wane je, hač do hod wołtarnišćo 
zrumować. 23. decembra chce 
prof. Giittlertam koncertować, 
krajny biskop dr. Hempeł pře- 
čita při tym hodowne sćenje. 
Wosada z Bayerskeje nastaji w 
ruinje božodźĕsćowy štom. 
Přizjewił je so hižo tež wysoki 
wopyt. Samozwjazkowy prezi- 
dent Richard von Weizsacker 
chce přitomny być. Telewizija 
přenjese tuton podawk.

Po płanowanju ma so we 
februarje z natwarom započeć.

W łĕće 2002 budźe Boži dom 
zaso mĕšćanski wobraz sobu 
postajować ze swojej kamjent- 
nej kupołu kaž před 250 lĕtami. 
Wĕsće njebudźeja so zmylki, 
kotrež tuton čas statiku twara 
poćežowachu, wospjetować. 
Toho su sej najłĕpši fachowcy, 
kiž budźeja t war ze swojej wĕdu 
a zamožnosću přewodźeć, wĕs- 
ći. Hižo nĕtko so wuradźuje, 
kak budźe so cyrkej po dotwa- 
rje wužiwać, kak so tepić atd.

T ajkele wulke t warnišćo wot 
darow financować žada sej 
zmužitosć a wotpowĕdne wa- 
bjenje na cyłym swĕće. Dotal 
nimaja zamołwići, na čole z 
prof. Guttłerom, žane starosće 
z pjenjezami. Tež přihlado- 
warjo při twarnišćowym płoće 
darja wšĕdnje nĕhdźe tysac 
hriwnow, a tež w rumnosći, 
hdźež steji gipsowy model

Jan Skala

Zwońće, zw ony ...

Tysac hwĕzdow swĕcy jasne 
zhladuje dźens z njebjes dele 
a na serbsku zemju sćele 
njebjo swoje Bože dary 
wulkotne a přewšo krasne.

Swĕcy swĕća w koždym domje 
so kaž wotbłyšć wonych hwĕž- 
kow;
serbske dźĕći z. ćopłych 
hnĕžkow
schadźuja so bjez wšej hary 
wšĕ při Božoh dźĕsća štomje.

Pokoj dycha z serbskej zemje, 
z jeje hor a jeje hole, 
hdźež su wšitcy dobrej wole 
k pobožnemu powitanju 
dźĕćatka we Bethlehemje.

Wpatoržicu w cyłym łudźe 
paćer nutrny so roni 
z dušow serbskich. Z mocu 
zwoni,
zwoni, zwoni: "Njech tež serb- 
stwu
jonu zaso lĕpje budźe!"

A ja  w cuzbje mysle swoje 
pletu wšĕ na tute zwony, 
zo bychu je  na zahony 
w Serbach njesli... Z tysac 
hwĕzdow 
swĕca swĕć wam, 
wjeski drohe...

cyrkwje a hdźež předawa so 
literatura wotwarje, nahroma- 
dźi so z darow a wobrota na 
jednym konc tydźenju nĕhdźe 
75 000 hr. Wulke firmy darja 
nahladne sumy, ale tež stari 
Drježdźanjenjo zawostaja dary 
za znowanatwar. Po tehdom- 
nišim wobzamknjenju synody 
njepochadźeja žane pjenjezy za 
tuton twar wot krajneje cyrk- 
wje. Mjez druhim prašam so 
tež ja za zamĕrom tutoho ho- 
berskeho twara hladajo na 
prozdne cyrkwje. We wokoli- 
nje cyrkwje našeje knjeni je 
lĕdma wosady, a křižna cyrkej 
njeje zdalena. Wo 160 mio hr 
t warskich koštow dźens nichto 
hižo njerĕči. Na koncu budźe 
jich 300 mio hr. A to wšitko 
Bohu k česći?! Za tym budźeja 
so tež hišće po lĕće 2002 prašeć.

Kurt Latka

Jan Pawoł Nagel
W tutych dnjach wuńdźe w 

Ludowym nakładnistwje J. P. 
Nagelowa kniha Dźĕćatstwo w 
Zlyčinje. Awtor wopisuje na 
dosćzajimawe wašnje swoje do- 
žiwjenja, wosebje serbske, wo- 
srjedź hole před wjace hačpołsta 
łĕtami a pozdźišo. Doporučimy 
knižku wšĕm, małym a wułkim, 
za hodowne swjate dny.

Maćerny Wotčenaš. Wot 
septembra 1947 přihotowach 
so na konfirmaciju we Lazu. 
Na paćerje chodźić rĕkaše to 
polanas. Konfirmaciskawučba 
by było dołhe, jara cuze za- 
přijeće.

Maći bĕ hišće na paćerje cho- 
dźiła. Nalĕto 1948 mĕjach so 
konfirmować.

Zbĕrachmy bĕrny 1947. Z 
nĕkajkeje přičiny zbĕrach na 
polu Bjezhrjebje z maćerju sam 
bĕrny.

Moj łažachmoj na kolenomaj 
podla sebje po wujĕzdźenych 
rynčkach. Naša poda je pĕ- 
skojta, mjelna. Tohodla mo- 
žachmy tute dosć mocy lutowa- 
ce wašnje nałožować. Před 
namaj wrynčkusteješekobjel. 
Do njeje mjetachmoj bĕmy. 
Bĕ-li kobjel połna, wusypach- 
moj ju do mĕcha. Při tutym 
dźĕle možachmoj so womĕrje 
rozmołwjeć.

Druhdy, hdyž pomocnicy 
přińdźechu, so tež žortowaše, 
zo by so spochi dźĕłało a zo 
njeby nas ani wostuda wobće- 
žowała ani njelošt. Tehdom

Natwar cyrkwje našeje knjeni w Drježdźanach

Wopyt twarnišća

pak, na wonym słončnym po- 
połdnju w septembru 1947, 
zbĕrach z maćerju sam bĕrny. 
Z njej bĕch přeco rady sam. 
Wona mĕješe potom wjele 
chwile za moje mnohe praše- 
nja.

Tuton dźeń wopraša so wona 
mje nadobo, što to na paćerjach 
wuknjemy.

"Vaterunser", wotmołwich 
hordy.

Wona njereagowaše na to a 
bĕ nĕkajka zamylena. Bjeze 
słowa zbĕrachmoj nĕkotre me- 
try dale. Pytnych, zo bĕ hnĕw- 
na. Nadobo poča spĕšnišo dźĕ- 
łać. Bĕrny rumpotachu do ko- 
bjele. Potom wona stany, wot- 
klepa sej pĕsk wot šorcucha a 
so zruna. "A Wotčenaš?" Nje- 
zrozumich jeje prašenje.

"My smy hišće Wotčenaš 
wuknyli na paćerjach", spyta 
wona wujasnić.

"My pak wuknjemy pola fa- 
rarja Vogela jenož Vaterunser."

"Da nawuču će nĕtkle Wo- 
tčenaš."

Wusypachmoj kobjeli, a při- 
chodnu hodźinu wuknjech po 
kolenomaj na našim polu łažo 
a bĕrny zbĕrajo wot našeje ma- 
ćerje serbski Wotčenaš.

Potom mi hišće praji, zo je 
jej wćežkich hodźinach Wotče- 
naš přeco pomhał a zo budźe 
tež mi přeco pomhać, jelizo 
prawje do toho wĕrju.

Wĕsće ma koždy čłowjek 
swojski pomĕr k modlitwam, 
basnjam a powĕdkam, k spĕ- 
wam a wobrazam a k wulkej 
hudźbje a małym krucham. 
Sym Wotčenaš wot tutoho sep- 
temberskeho dnja 1947 do 
swojeho duchowneho wobsyd- 
stwa při wzał a jako drohoćinku 
wobchował - a won je mi přeco 
pomhał před wulkimi koncer- 
tami a rozmołwami, wosebje 
pak, hdyž přemo mje žadosć 
po mojej lubej Francisce a jeje 
bratru Sebastianje nad mĕru.

Spmimnje 
tw Albina Mollem

Na AlbinaMolleraton mĕsac 
spominamy, kotryžjepřed 375 
lĕtami, w lĕće 1618 potajkim, 
a to druhi dźeń hod zemrĕł. 
Tuton muž sej zasłuži, zo jemu 
tež w "Pomhaj Boh" nĕšto 
rynčkow wĕnujemy.

A. Moller, znaty tež pod zła- 
ćonšćenej formu mjena Albi-

nus Mollerus, bĕ jedyn z prĕ- 
nich, wo kotrychž wĕmy, zo su 
serbscepisali. Pisałje 1541 ro- 
dźeny Delnjoserb w swojim 
rodnym dialekće, t. r. w narĕči 
wokoliny Tšupca. Znajeće 
Tšupc, wjes nĕhdźe 10 km na 
sewjer wot Borkowow na kro- 
mje Błotow z nĕmskim mje- 
nom Straupitz? Štož wjes nje- 
znaje a so zajimuje za twarstwo, 
njech sej tam dojĕdźe. Tšupc 
ma cyle wurjadnu cyrkej wstilu 
klasicizma - mjeztym rjenje 
restawrowanu -, kiž je so na- 
twariła po planach sławneho 
twarca Friedricha Schinkela.

Dźensa leži tale wosadna 
wjes zwonka dwojorĕčneho 
teritorija, ale za Mollerowy čas 
bĕtam wšoserbske. WTšupcu 
je Moller tež wĕsty čas skutko- 
wał jako farar. A do tutoho 
časa, dokładnje na lĕto 1574, 
padnje najwuznamniši skutk 
za nas Serbow, zwjazany z 
mjenomTšupčanskehofararja: 
W mjenowanym lĕće je won 
wudał prĕnju serbsku ćišćanu 
knihu. Serbsce pisali bĕchu do 
Mollera tež hižo druzy jednot-

liwcy, ale tele spisy bĕchu wo- 
stali rukopisy. Z Mollerowymi 
spĕwarskimi a Małym kate- 
chizmom z lĕta 1574, přełože- 
nymi do zapadnodelnjoserb- 
skeho dialekta, so započina 
serbske ćišćane słowo.

Moller słušeše k wuznam- 
nym wučencam swojeje doby. 
Nimoskutkowanjanapoluna- 
božneho pismowstwa ma so na 
koždy pad mjenować dźĕła- 
wosć jako botanikar a astro- 
nom. Jehoskutkownosćnapolu 
botaniki bĕ tohorunja zwjazana 
ze serbskej rĕču. Won je k ze- 
lowej knize Berlinskeho dwor- 
skeho lĕkarja Thumeissera při- 
dźĕłał z tym, zo je awtorej po- 
srĕdkował serbske rostlinske 
mjena. A na polu astronomije 
je sej won zasłužby dobył přez 
wobdźĕłanje a wudawanje pro- 
tykow. Te namakachu tajke 
připoznaće, zo je samo kejžor 
Rudolf II. spĕchowaše.

Zemrĕł je Albin Moller w 
starobje 77 lĕt w Starej Darbni 
(Altdobern) we wokrjesu Ka- 
lawa.

H. Jenč

Serbja w Nĕmskej

Pod tutym titulom wuńdźe 
tute lĕto w Lusatia-nakład- 
nistwje w Budyšinje katalog k 
wustajeńcy pod samsnym titu- 
lom, wo kotrejž je so hižo w 
Serbskich Nowinach pisało, nic 
přechwalobnje. Mi zdasodwĕ- 
lomne, wustajeńcu pod tajkim 
hesłom scyła zarjadować moc, 
hačkuli njepobrachowachutež 
w zańdźenych lĕtdźesatkach 
tajke pospyty. Tola wo to tu 
njeńdźe -  dźe wo nĕmskorĕčny 
katalog k tutej wustajeńcy, ko- 
tryž može sej zajimc w Smole- 
rjec kniharni kupić. Nahladna 
to kniha z wjele wobrazami a 
dobrym wuhotowanjom. Jeje 
wudawaćeljeDietrich Scholze, 
a tojšto wĕdomostnikow a 
praktikarjow je na njej sobu 
dźĕłało, kotrychž naličić by 
wobłuk našeho časopisa přesa- 
hało.

Awtorojo spytaja podać re- 
zum ej do talneho  swojeho 
slĕdźenja na polu stawiznow 
Serbow, serbskeje rĕče, litera- 
tury a serbskeho wumĕłstwa. 
Stawizny Serbow su skromne - 
woni njemĕjachu ani kejžorow 
ani kralow, jich zemjanstwoso 
borze přenĕmči, dawki płaća- 
chu Serbja cuzemu ludej za wu- 
wiće jeho byća a traća, tež hdyž 
postanychu jednotliwcy, Serbja 
a Nĕmcy, kotřiž so za poddany 
a wotwisny serbski lud zasa- 
dźowachu. Tak na př. njemĕje- 
še serbski basnik Zejler žanych 
tak bohatych sponsorow kaž 
nĕmski Goethe; jeli zawostaji 
dr. med. Mattig wulki dźĕl swo- 
jeho zamoženja Budyskemu 
gymnazijej, tak tolanic zapod- 
pĕru Serbow (zwažliwe so mi 
zda, jeho Serba mjenować). A 
Jan Michał Budar, kotryž to 
činješe, z tym zo ”... postaji 
serbsku chudźinu Hornjeje a 
Delnjeje Lužicy a Mišnjanskeje 
njedźiwajo na konfesionalnu 
přisłušnosć ludźi k jeničkemu 
namrĕwcej cy łeho swojeho na- 
hladneho zamoženja..." (hlej: 
Nowy biografiski słownik, str. 
81) a na kotrehož skutkownu 
pomoc so hišće dźensa Serbja 
dopominaja, so w katalogu ani 
njenaspomni. Z tym chcu spy- 
tać, na nĕkotre njewuwaženo- 
sće, kotrež mi při jeho čitanju 
nadpadnychu, pokazać.

Wadźić chcyła so hižo wo ti- 
tu l w ustajeńcy a kataloga 
"Serbja w Nĕmskej". Won

wubudźa wočakowanja pola re- 
cipienta, kotrež so w swojej 
dospołnosći ani spjelnić njemo- 
ža. A wyše toho je dwuzmysl- 
ny, jako bychu Serbja tež hišće 
druhdźe sydlili, štož wĕzo su, 
ale nic prĕnjotnje. Jich byće a 
traće, jich narodne wuwiće je 
bytostnje z Łužicu zwjazane. 
Njewuńdźe tež njedawno bro- 
šurka hižo ze samsnym titu- 
lom?

Dwĕlujunatym, zorozezna- 
wachu so swojbne struktury 
Serbow, kaž su wone rysowane, 
zasadnje wot Nĕmcow, a z teje 
a druhich přičinow zda so mi 
tuton přinošk w katalogu nje- 
trjebawši (dopomina mje na 
Jurgena Kuczynskeho zwjazki 
Geschichte des Alltags des 
deutschen Volkes). Wyše toho 
skonči so won ze serbskimi wo- 
jakami w 1. 1849.

Wobrazaj Jakuba Barta-Ći- 
šinskeho a Arnošta Muki we 
wotrĕzku Die Ara des Laien- 
theaters zdatej so mi deplacĕro- 
wanej. Bjezdwĕla mataj tutaj 
wotčincaj wulke zasłužby wo 
lajske dźiwadło, a tola słuša 
wone skerje do jeju nakrom- 
neje dźĕławosće. Scyła pokazu- 
je mi přinošk Das Theater der 
Sorben, kak ćežko je a kelko 
napinanja budźe hišće trjeba, 
objektiwne wuwiće serbskeho 
dźiwadła předstajić. Při jenič- 
kim powołanskim dźiwadłe 
njebychmy smĕłi łajske dźi- 
wadło jednorje ignorować abo 
wotbyć abo zasłužby Pawoła 
Kmjeća abo Praskeje režiserki 
Lenki Cmuntoveje, kotrajž 
spytaštaj serbskemu pubłiku- 
mej to spřistupnić, štož jemu 
powołanske jewišćo w 60tych 
łĕtach zapowĕdźi, mjenujcy 
originałne serbske hry a dobre 
inscenacije (Jan Drda: Hrajka 
z čertom, Pĕtr Malink: Nocny

Pomhaj Boh, časopis ewan- 
gelskich Serbow. R jadu je Kon- 
went serbskich ewangelskich 
duchownych. - Ludowe na- 
kładnistwoDomowinat.z.w.r., 
Sukelnska 27,02625 Budyšin. 
Redaktor a skazanki: sup. 
Siegfried Albert, Serbski kĕr- 
chow, 02625 Budyšin, tel. 
4 22 01. - Sadźba: Serbske No- 
winy Budyšin, ćišć: Serbska 
ćišćernjat.z.w.r. wBudyšinje.- 
Wuchadźa jonkroć za mĕsac. 
Přinoški a dary na konto: Sor- 
bische evangelische Super- 
intendentur Bautzen, Nr. 
30 000 110, Kreissparkasse 
Bautzen, BLZ 850 549 61

pacient, Jurij Koch: Židowka 
Hana).

A na koncu hišće prostwu: 
Swoje cyłe žiwjenje čakam na 
načasnu serbsku operu abo spĕ- 
wohru, što mi ju spjelni, serb- 
ske dźiwadło abo Lužiska fił- 
harmonija abo jeju zhromadne 
procowanje ze serbskim kom- 
ponistom?

Kata Malinkowa

Naše nowiny a časopisy 
před 100 lĕtami

TL Lipska.Serbska studowaca 
młodźina steji žarujo při rowje 
jednoho ze swojich najwob- 
darjenišich bratrow. WLipsku 
wumrĕ njedźelu, 17. hodow- 
nika, knjezstud. teol. A. Syko- 
razDełnjeho Wujĕzda. Njebohi 
je koždy čas swoje bohate dary 
k wšemu dobremu wužiwał; 
při mnohich serbskich koncer- 
tach je ze swojim krasnym hło- 
som wšitkich posłucharjow 
zwjesełił; tež při prĕnim kon- 
cerće w Dełnjej Lužicy, dźeń 
23. septembra w Borkowach 
wotdźeržanym, je piłnje sobu- 
skutkował a nam ze swojim 
spĕwom wšĕ wutroby dobył. 
Na L ipsčansku uniw ersitu 
přińdźe nazymu 1892, pruwo- 
wanje na Zhorjelskim gymna- 
ziju derje wobstawši; zo je tam 
pilnje studował a dźĕłał, to wĕ- 
my wšitcyjehotowaršojo, wo- 
sebje tež sobustawy serbskeho 
studentskeho towarstwa. Wo 
tym swĕdči tež, zo chcyše hody 
w prozdninach w Minakale 
prĕdować. Najrjeńše nadźije, 
kotrež naš łuby njebohi zbu- 
dźowaše, dźeja z nim do rowa; 
Boža wola je jeho hinak wodźi- 
ła. Nam wšitkim pak, kiž smy 
jeho znali, wostanje naš luby 
njebohi bratr we wĕčnym, 
swĕrnym wopomnjeću.

SN, december 1893

Budyšin. Wot 15. do 17. 
oktobra přebywachu nĕkotři 
sobustawy Michałskeje wosady 
z Budyšina w partnerskej wo- 
sadźe Berka pola Northeima.

Přičina tutoho wopyta bĕ 
znowaposwjećenje Berkaskeje 
cyrkwje po jednolĕtnym wob- 
nowjenju, štož so na swjedźen- 
skich kemšach sta. Pomĕrnje 
mała barokowa cyrkwička bły -

šći so nĕtk zaso čerstwa kaž 
nowa. Jako znamjo našeje 
zwjazanosće darichmy wosa- 
dźe při tutej składnosći swĕč- 
nik, kotryž bĕ naš wosadny 
zhotowił.

Partnerske zwiski tuteju wo- 
sadow traja hižo z lĕta 1986. 
Wažimy sej tute poćahi jara, 
přetož njedźiwaše so tež w 
NDRskim času jenož na mate- 
riełnu podpĕru, ale hižo tehdom 
nasta dobra duchowna zwjaza- 
nosć.

Wjeselimy so hižo na nazy- 
mu 1994, hdyž přijĕdu nas Ber- 
kascy wosadni wopytać.

Wojerecy. Štworta serbska 
Boža słužba tutoho lĕta bĕše 
pola nas na reformaciskim 
swjedźenju. Bĕ to zdobom po- 
slednje serbske zarjadowanje 
našejewosady za 1993. Wprĕ- 
dowanju prĕdar wo tym přemy- 
slowaše, hač njeby tež dźensa 
derje było, so bole na žorła 
cyrkwje, a to rĕka na Chrystu- 
sowe słowo złožić. Po kemšach 
pijachmy po zwučenym wašnju 
kofej a zaspĕwachmy sej nĕ- 
kotre serbske łudowe spĕwy. 
Za 1994 su pola nas zaso štyri 
wosadne popołdnja předwidźa- 
ne.

Nĕmska. Diakoniski skutk 
ewangełskeje cyrkwje w Nĕm- 
skej ma 350000 sobudźĕłaće- 
rjow, kotřiž skutkuja w 29 000 
wšelakich domach a wusta- 
wach.

Nĕmska. Ewangelska cyrkej 
je łoni 136,3 mio hr za akciju 
"Chlĕb za swĕt" nazbĕrała. To 
je skoro 20 % wjace hač lĕto do 
toho. Z tutymi pjenjezami so 
618 wšelakich projektow pod- 
pĕrowaše. Třećina srĕdkow 
dźĕše do Laćonskeje Ameriki 
a štworćina do Aziskeje.

Tansanija. Před 100 lĕtami 
započa Lipsčanske misionstwo 
z připowĕdanjom ewangelija 
we wuchodnej Africe (dźensni- 
ši kraj Tansanija).

Dźensa rosće tamniša ewan - 
gelska cyrkej kožde lĕto wo 
5 %. Z tym rosće cyrkej w tu- 
tym krajuspĕšnišohačłudnosć. 
Lutherska cyrkej w Tansaniji 
sćełe tež do druhich krajow mi- 
sionarow. Wsewjernej diecezy 
cyrkwje (wokoło hory Kili- 
madj aro) je nĕtko 12 4 wosadow 
ze 105 duchownymi a wjac hač 
700 ewangelistami a wučerje- 
mi. Ktomupřińdźe 125 wosad- 
nych pomocnikow.

Přeprošujem y
4.12. sobota

14.00 hodź. wosadne popołdnjo w Drježdźanach
5.12. - 2. njedźela w adwenće

10.00 hodź. kemše w Budyšinje w Michałskej (Ałbert)
w samsnym času Boža słužba za dźĕći

13.30 hodź. kemše z Božim wotkazanjom w
Budestecach (Albert)

12.12. - 3. njedźela w adwenće
11.45 hodź. nutrnosć w rozhłosu
14.00 hodź. ekumeniska nutrnosć w Budyšinje

w Michałskej
19.12. - 4. njedźela w adwenće

8.30 hodź. kemše w Hrodźišću (Malink)
8.30 hodź. kemše w Minakale (Feustel)
10.00 hodź. kemše w Barće (Małink)
10.00 hodź. kemše w Hodźiju (Albert)
10.00 hodź. kemše z Božim wotkazanjom w Rakecach

(Feustel)
24.12. - patoržica

10.00 hodź. Boža noc w Budyšinie na Michałskej
(Albert)

25.12. - 1. dźeń hodow
9.30 hodź. kemše w Bukecach (Malink)
9.30 hodź. delnjoserbske kemše w serbskej cyrkwi w

Choćebuzu (Nowak)
11.25 hodź. nutrnosć w rozhłosu 

2.1. - njedźela po hodźoch
10.00 hodź. kemše z Božim wotkazanjom w Budyšinje

na Michałskej (Albert) 
w samsnym času Boža słužba za dźĕći

13.30 hodź. kemše w Budestecach (Albert)


